
Drycanu kulturys bīdreibys „Auseklis” izdavums,

Storp divim azarim                                                                  Andris Eriņš

Munu zemi bezdaleigas leimēs-

Tai tūp putnu mīlesteibas kokts,

Mekleišu es gudruos rokstu zeimēs.

Kur muns dzymtas pamatakmins beja rokts.

Lubuons, Rāzna- poša Dīva skrūzes,

Muoras goldauts vydā saimei kluots.

Voi te eistuo maize, pīns i rūzes – 

Streiduos tautas dvēsele i pruots.

            Dag uz lyupom myusu zemei

Nanūlaseits stuosts,

Valgme ir i saulis gona-

Pītryukst veira gluosts.

Tu vēļ vari, tu vēļ esi 

Sakņu golym sīts,

Sauc pi dorba, saimes golda

Styprais latgalīts.

Dzeivoj, bruoļ, lai cereibu nas reiti –

Putni atliduos i osni deigs.

Trešuos zvaigznes pošā vyduceitī

Loba pruota jaunīs saimnīks vajadzeigs.

Pyrmū reizi šei Andra ERIŅA dzīsme skanieja  17.novembrī Rēzeknes nūvoda pašvaļdeibys reikuotejā pasuokumā par gūdu Latvejas godadīnai, kur ANDRI apbolvuoja ar vīna lata pīminis monetu „Zelta ābele” kai folklorys  ansambļa „Bolta  Vīšņa” vadeituoju.

Nu poša vaļsts prezidenta rūkom 11.novembrī Romualds ZAREMBO sanieme  Treju Zvaigžņu ordeņa II pakuopis (sudroba) Gūda zīmi  kai ilggadejs Lelvuordis nūvoda Lēdmanis pamatškolys školuotuojs  i direktors, sabīdriskais i kultūrys darbinīks. Apsveicom i asom lapni, veļ jo vairuok deļtuo, 

ka Romualds i Andris ir Drycanu kulturys bīdreibys AUSEKLIS aktīvī bīdri!!!

Romualds Spaitāns                               Vīru dziesma

Šai zemē senču mūži grimuši,

Rūs tevī šķēps, ar mātes autu segts.

No viņu saknēm mēs te dzimuši,

Lai atkal tautas ugunskuram degt.

Kam peldēt tālumā kā raudavai,

Vai tā kā dzērvei - svešus purvus brist .

Aiz manis likteņupe Daugava,

Te manam mūžam kaist, te arī dzist.

Lai esam vērīgi un modri nu

Pulks nedraugu kad lasās vienuviet.

Ar karstu sirdi un ar zobenu

Mēs turam savas zemes vārtus ciet.

Zem Lāčplēšakmens noroc sēras nu,

Lūdz Pērkonu, lai jodus vajā bargs,

Dod savai tēvu zemei zvērestu:

Es pavalstnieks tavs karavīrs un sargs!

Tova dīna

Jo kaids kai breinumu tev dīnu snāgtu

I nakti tai kai rūzi kaistūšu,

Ik reitu tu ar jaunu saules lāktu

Tod olktu otkon sajimt nūkušū.

Tok dīna vysim vīnaiž atsaverās,

Ikvīns ar pošu sirdi izdzer tū

Tam orūdi ar skaudzi pīsaberās

Par jyutom, dorbu, dīnai atdūtū.

Vīn pats šai dīnai īdūsi tu krōsu

Kai želvi satymsušai dvēselei,

Ikkotra aizvizēs kai saules mōsa

Lai gaitu gaitōs vīglu sūli ej.

Bōba vakarej

Siežu, klekneju pi skola –

Spuldzei lata tryuka –

Veceļs muns dīz kurā molā

Sovu glōzi syukoj.

Atsavalk tys meimurs, pļukšins

Pīsasyucs kai ūdeņš,

Izūds, valns, kur ir tys kukšins,

Dullumeņa pūdeņš.

Aizsmird vysa ustabeņa.      

Skōbu dzyras smoku,

Gaiss tev, meilō kukažeņa,

Garšeigōks par groku.

Grōbstu veceli aiz krāga,

Aizgryžu pi duru –

Te na klāvu turu!

Lej pōr slīksni sovu brāgu,

Ka tōs īškas iztukšotas,

Striptīzu jam taisu,

Tod pi gultas napuškotas

Aizvalku kai maisu.

Tovas atskaites reit gaidu,

Kur i cik tu kļōvi!

Tev par itū sovu praidu

Vīta dubļu grōvī!

Pretim nūmurd man gon vys kō,

Saucu – aizver muti!

Atbiļdeiba politiskō,

Sukōšu kai vuti!

Zynu, reit man bučōs rūku – 

Karakteri meiškys,

Nabyuškam vairs taidu jūku,

Sātā kandžu dzeiškys.

Itys teicīns – bōba slōba! –

Nā, tei pūsta runa,

Kas tōs lītas vysod glōba -

Tikai vare muna.

Atīt vīna bolta vīšņa puor ustobu leigodama...

Pyrmī pīci „Boltuos Vīšnis” godi – vadeituojs – Ontons Matvejāns

Utrī pīci godi – vadeituojs Andris Eriņš

Boltajai Vīšņai -10


Vysys originaluos idejis rūnās kaidūs naformalūs apstuokļūs – voi pusnaktī pasamūstūt, voi pi ballis golda , voi sasateikūt leidzeigi dūmojušim... Tai 2000.goda augustā, Drycanu školys absolventu saliduojumā školuotuojs Ontons Matvejāns i juo bejušo audziekne Genovefa (tagadejū kluba vadeituoju) sarunuoja dybynuot folklorys ansambli. Jau oktobra mienesī iz pyrmū mieginuojumu īsaroda seši dzīduotgribātuoji. Ontonam Matvejānam beja gon folklorys dzīšmu materials, gon pīredze, jo vairuokus godus pyrms tam beja vadiejs bārnu folklorys kūpu, kura 1995.godā cīmuojuos pat Zvīdrejys piļsātā Norčepingā. Pa ītīm 10 godim „Boltuo Vīšņa” gon tik tuoli nav tykuse, bet daudz draugu ir īmontuojuse tepat myusu nūvodā i puornūvodūs. Ar draudzeišonūs ari suokom – īsamuociejuši puora dzīsmis  dybynuošonys goda Miķeļdīnā jau dzīduojam Rībeņūs, a iz Andrejdīnys jau gostus lyudzem pi sevis. Leidz ar tū  sasadzīduošonuos ar draugim Andrejdīnā īsadybynuojās kai folklorys kūpys tradiceja. Tam nav nikaida sakara ar Eriņa Andra vuordadīnys svineišonu, jo „Boltuos Vīšņas” vadeišonu Ontons Matvejāns nūdeve Andra rūkuos  2005.goda oktobrī. Tai kai Rogovka i Rikova ir vystyvuok – ar jūs folkloristim dzīžom gon te, gon tī, gon pa trejim, gon vysi kūpā. Caur nūvoda folklorys muoti Mariju Andinu sasadzīduom ar Ūzulmuižu, Annys dīnu svinejom Muokūņkolnā i Bieržgalī. Laikam iz myužeigim laikim dzīduotuojim paliks pruotā sīna tolka pi Lizdiku Juoņa piec Bieržgaļa Annysdīnys, kod Juoņa gūs apēde nūšu gruomotu. Nu tuo laika cenšomēs vuordus īsamuoceit nu golvys. Caur myusu nūvadnīka Romualda laipnu aicynuošonu, tykom pi draudzinem Lēdmanē, kurys dzīd kai eņģeļi. Kai miļzeigs pagūdynuojums „Boltajai Vīšņai” beja uzaicynuojums ar latgalīšu tautys dzīsmem kuplynuot  filosofa Roberta Mūka 80 godu jubileju. Pasuokumā pīsadaleja ari tuo laika prezidente Vaira Vīķe Freiberga. Pyrmū i vīneigū reizi mes nūpeļnēm naudu, jo Mūka kundze myusem ideve 200 dolaru ar kū apmoksuot ceļa izdavumus. Aizpaguojušū  vosor par dzīduošonu amatnīku tierdzeņā Vērmaņduorzā bejom puorsteigti gon mes, gon klauseituoji - pīpeļnejom gon sviļpaunīkus, gon pūdus, gon ola kausus. Dzīšmu, atmiņu, prīka i pīdzeivuojumu ir tik daudz, ka ni izstuosteit, ni izraksteit vinā puslapeņā.

 
„Boltuos Vīšnis” repertuars vīnmār ir veiduots nu divom daļom: latgalīšu tautysdzīsmem i autordzīsmem( īpaši myusu ansambļa vadeituoju Ontona Matvejana i Andra Eriņa dzīsmis). Sovā laikā asom dzīduojuši ari krīvu romancis, pīsadolūt starpkulturu projektā. Godu gaitā ir izamainiejs dzīduotuoju sastuovs, vīni aizguojuši, cyti pīsavīnuoši, ansambļa dybynuotuojs Ontons Matvejams dzīd viņsaulis duorzūs, a treis mozuos meitinis Baiba, Ruta i Iluta „Boltajā Vīšņā” izaugušys par smukom mārgom...  Vyss turpynojās...Ar DZĪSMI!

Ināra – „Boltuos Vīšnis” daleibneica

Jaunīšu bīdreiba „Kukuži” informej


Jaunīšu bīdreiba „Kukuži” niule pīsadola projekta „Jauniešu centra izveide Dricānu pagastā” eistynuošonā LEADER programmys  ītvorūs. 


Bīdreibys pamatbīdri ir radūši i aktivi cylvāki, kuri jau ir pīsadalieši vysaiduokūs „Jaunatne darbībā” projektūs gon Latvejā, gon uorpus tuos – Lītovā, Portugālē, Pūleja i dreizumā Norvegejā. Bīdreiba niule ari kuortoj formalitatis ar Nacionalū aģentūru tymā vaicuojumā, lai jaunīšu bīdreiba „Kukuži” kliutu par Eiropys breivpruoteiguo dorba nūsyuteituojorganizaceju.


Leidz ar tū „Kukuži” gryb īsaistēt Drycanu vītejūs jaunīšus gon programmā „Jaunatne darbībā”, gon kūpā rakstēt jaunīšu inicativu projektus. Sabīdreibai  ir juoapsasynoj pats golvonīs, ka jaunatne nav problema, bet gon resurss. Izgleituoti i zynūši jaunīši ir myusu valsts nuokūtne.

P.S - Kas ir jaunīts? Jaunīts ir jauns cylvāks nu 13 – 25 godim (piec Latvejis kriterejim), 13 -30 godim – Eiropā.

Bīdreibys „Kukuži” vadeituojs i Jaunīšu lītu regionalais koordinators Zīmeļlatgolā

Oskars Orlovs, kontakttelefons: 29324202

Dricānu kultūras biedrība „Auseklis” e-pasts dricanuauseklis@inbox.lv., tel. 26410936[image: image9.png]

Dryumīs laiks, leidz ar sagaideitū snīgu, pyrmū Adventa sveceiti i  mandarinu smaržu mārketūs, ir paguojs. Otkon gribom stuostēt par jaunim i lobim nūtykumim kulturys i izgleiteiteibys dzeivē, īpazeistynuot ar sabīdreibā aktivm cylvākim i jūs veikumu.


 Itymā SKREINIS numerī losit:


Apbolvuotys Drycanim nūzeimeigys personeibys;


Gaidamys puorrmainis jaunīšu dzeivē;


„Boltajai Vīšņai” jubileja;


Drycanīšu literarīs pīnasums











             


